
Umsögn 

Ritgerðin fjallar um ríkisstjórn Sjálfstæðisflokks og Framsóknarflokks stefnumál og 

framkvæmdir hennar kjörtímabilið 1995-1999. Þetta var önnur ríkisstjórn Davíð 

Oddsonar og fyrsta ríkisstjórnarsamstarf Sjálfstæðisflokks og Framsóknarflokks af 

þremur sem stóð frá 1995-2007. Á þessu kjörtímabili var lagður grunnur að samstarfi 

flokkanna sem fóru með völd hér á landi í 12 ár.  

 Helstu stefnumálum og verkum ríkisstjórnarinnar verða kynnt. Ber þar að 

nefna frjálshyggju úrlausn ríksstjórnarinnar í efnahagsmálum með einkavæðingu og 

nútímalegu fjármálakerfi, deilur um miðlægan gagnagrunn, stóriðjuframkvæmdir og 

breyttri stefnu í utanríkismálum svo eitthvað sé nefnt. Einnig verða minni verk 

ríkisstjórnarinnar kynnt lauslega. 

Í ritgerðinni verður gert grein fyrir aðdraganda ríkisstjórnarinnar. Fjallað 

stuttlega um fyrirrennara ríkisstjórnar; ríkisstjórnina sem sat við völd kjörtímabilið 

1987-1991 og Viðeyjarstjórnina sem sat kjörtímabilið 1991-1995. Því næst verður 

fjallað alþingiskosningarnar 1995 og helstu málefni kosningabaráttunnar kynnt. Svo 

verða flokkarnir tveir sem stóðu að ríkistjórninni, Framsóknarflokkur og 

Sjálfstæðisflokkur, kynntir og saga þeirra lauslega rakin.  

Því næst verður sagt frá myndun ríkisstjórnarinnar, litið á stefnur flokkanna og 

útskýrt hvers vegna flokkarnir náðu jafn vel um málefnin og raun bar vitni. Fjallað 

verður almennt um hlutverk stjórnarsáttmála og stjórnarsáttmáli ríkistjórnarinnar 

1995-1999 kynntur.   

Því næst verður greint frá helstu framkvæmdum og verkefnum 

ríkisstjórnarinnar á kjörtímabilinu. Hvert ráðuneytið verður tekið sérstaklega fyrir og 

farið yfir helstu verkefni þess með skírskotun í stjórnarsáttmálann. Fjallað verður þó 

ítarlega um stjórn utanríkismála og efnahagsmála. Að endingu verður metinn árangur 

ríkisstjórnarinnar og stjórnarandstaðan kynnt, fjallað um alþingiskosningarnar 1999 

og áframhaldandi samstarf flokkanna tveggja. 


